
PERNIAGAAN

Kerjaya Prospek peroleh 
kontrak RM111.8 juta

KUALA LUMPUR - Kerjaya Prospek (M) Sdn Bhd, 
anak syarikat milik penuh Kerjaya Prospek Group 
Bhd (Kerjaya Prospek) memperoleh kontrak pem-
bangunan kediaman bernilai RM111.8 juta di 
Mukim Setapak di sini.

Kumpulan itu dalam kenyataan pada Selasa 
berkata, projek tersebut melibatkan antara lain 
pembinaan bangunan utama 52 tingkat terdiri da-
ripada blok pangsapuri berperkhidmatan setinggi 
42 tingkat dan parkir setinggi lapan tingkat. 

“Kerja pembinaan dijadualkan siap dalam tem-
poh 40 bulan bermula 16 Januari 2024,” menurut 
kenyataan tersebut. 

Ketua Pegawai Eksekutif dan Pengarah 
Eksekutif Kerjaya Prospek, Tee Eng Tiong berkata, 
syarikat itu yakin pembangunan kediaman tersebut 
akan dapat disiapkan mengikut jadual.

“Projek ini kontrak pembinaan keempat diper-
oleh syarikat tahun ini, membawa kepada nilai 
kumulatif RM377.9 juta,” katanya. - Bernama

